
QORTI CIVILI - PRIM'AWLA
Onor. Imhallef Dr. Neville Camilleri
B.A., M.A. (Fin. Serv.), LL.D., Dip. Trib. Eccles. Melit.
Numru 2

Rikors Mahluf Numru 641/2021 NC

MGA Trading Limited
VS.

Dr Richard Galea Debono bhala Kontrollur ta” Satabank P.L.C.
nominat mill-Awtorita’” Maltija tas-Servizzi Finanzjarji
ai termini tal-Artikolu 29(1)(h)
tal-Att dwar il-Kummer¢ Bankarju kif ukoll ghan-nom u in
rapprezentanza ta’ Satabank P.L.C (C 66993)

[Mlum 10 ta’ Jannar 2023
I1-Qorti,

Rat ir-Rikors Mahluf tas-so¢jeta” attrici MGA Trading Limited (a fol.
1 et seq.) ipprezentat fl-1 ta” Lulju 2021 li jghid hekk:

“1. ILLI MGA Trading Limited (“Is-Socjeta” Esponenti”) kienet
diet inkorporata fis-sena elfejn u sbatax (2017) biex toffri servizzi

ta” importazzjoni u esportazzjoni fil-materjali primi bhal hadid u
njam.

2. ILLI s-Socjeta” Esponenti ghandha kont ma” Satabank P.L.C
(“IlI-Bank Intimat”) bin-numru 1043065771 (“1l-Kont”).

3. ILLI permezz ta” avviz pubbliku datata 20 ta” Ottubru 2018,
il-Bank Intimat gie ordnat mill-Awtorita’ Maltija tas-Servizzi
Finanzjarji (I-“MFSA”) sabiex taccerta illi ma jsir I-ebda
depozitu fil-kontijiet tad-depozitanti mal-Bank Intimat u sabiex
ma jsir ebda ¢bid jew trasferiment ta’ flus minn kwalunkwe kont
mizmum mal-Bank Intimat. 1lli barra minn hekk, [-MFSA
appuntat lid-ditta Ernst & Young bhala persuna kompetenti
(“Persuna Kompetenti”) sabiex tassumi kontroll tal-assi u I-
operat kollu tal-Bank Intimat ai termini tal-Artikolu 29(1)(c) u
29(1)(d) tal-Att dwar il-Kummerc¢ Bankarju. Ara kopja tal-avviz
pubbliku hawn annessa u mmarkata “Dok A”.

4. ILLI permezz ta’ avviz pubbliku iehor datat 24 ta’ Ottubru
2018, I-MFSA habbret illi kienet ser tistitwixxi process
kontrollat ta’ rilaxxat ta’ fondi mizmuma mid-depozitanti tal-
Bank Intimat, fosthom is-Socjeta’ Esponenti. Ara kopja tal-avviz
pubbliku  hawn annessa u mmarkata “Dok B”. 1
sussegwentament, favviz pubbliku iehor datat 6 ta” Dicembru
2018, I-MFSA habbret illi depozitanti kummercjali (bhal ma hija
s-Socjeta’ Esponenti) kienu ser jigu kkuntattjati bl-iskop li I-
fondi jigu rilaxxati skont il-mizuri addottati. Ara kopja tal-avoviz
pubbliku hawn annessa u mmarkata “Dok C”.

5. ILLI permezz ta” avviz pubbliku susseqwenti datat 1 ta” Lulju
2020, I-MFSA habbret li kienet ged tirtira I-licenzja tal-Bank
Intimat b’effett mit-30 ta’ Gunju 2020 u li l-process kontrollat
ta” rilaxx ta’ fondi depozitati mhabbar iktar kmieni kien ged jigi
mwagqqaf u li I-Persuna Kompetenti (u cioe’, d-ditta Ernst &
Young) kien ser ikompli jipprocessa biss dawk il-files megjusa
kompluti sat-30 ta’ Gunju 2020. Ara kopja tal-avviz pubbliku
hawn annessa u mmarkata “Dok D”.

6. ILLI permezz ta’ avviz ghall-istampa datat 2 ta” Novembru
2020, I-MFSA habbret illi kienet ged tappunta lill-intimat Dr

Richard Galea Debono bhala Kontrollur tal-Bank Intimat ai
termini tal-Artikolu 29(1)(h) tal-Att dwar il-Kummerc Bankarju
(“1l-Kontrollur Intimat”) minflok id-ditta Ernst & Young sabiex
jassumi kontroll tal-Bank Intimat sabiex fost ohrajn jippresjedi I-
process ta’ likwidazzjoni u stral¢ tal-Bank Intimat ai termini tal-
Att dwar Kumpanniji Kontrollati (Procedura ta” Stralc) (Kap.
383 tal-Lidijiet ta’ Malta). Ara kopja tal-avviz ghall-istampa
hawn annessa u mmarkata “Dok E”.

7. ILLI fil-mument meta gie ppubblikat I-avviz pubbliku tal-20
ta” Ottubru 2018 (DOK A), is-Socjeta’ Esponenti kellha bilanc
ta” mija tmienja u ghoxrin elf, sitt mija wiehed u sittin Ewro
(€128,661.00) (il-“Bilanc”), liema bilanc¢ - b’konsegqwenza tad-
direttivi mahruga mill-MFSA - ma baqax iktar disponibbli ghas-
Socjeta” Esponenti.  ILLI [-Bilan¢ ghadu sal-lum mhux
disponibbli u b’hekk, is-Socjeta’” Esponenti ilha iktar minn tnejn
u tletin (32) xahar deprivita mill-pussess u t-tgawdija legittimu
ta” hwejjigha, u cioe’, tal-Bilanc.

8. ILLI minghajr pregudizzju ghad-dritt tal-pussess u tat-
teawdija legittima ta’ hwejjigha minghajr htiega ta’ formalitajiet
inutli, sproporzjonati u bla necessita’, in linea mal-istruzzjonijiet
tal-Bank Intimat, is-Socjeta’ Esponenti issottomiet id-dokumenti
kollha mitluba mill-Bank Intimat — u cioe’, Payment Instruction
Form u Account Closure Form. Illi minkejja diversi attentati
sabiex il-kompletezza tad-dokumenti relevanti tingieb ghall-
attenzjoni tal-Bank Intimat u [-Kontrollur Intimat - fosthom
permezz ta’ korrispondenza elettronika (hawn annessa u
mmarkata DOK F), ittra redistrata (hawn annessa u mmarkata
DOK G) u ittra $udizzjarja bin-numru ta’ referenza 1081/2021
— l-intimati msemmija baqghu indampjenti ghar-rigward tar-
rilaxx tal-Bilanc¢ koncernat.

9. ILLI kif sejjer jigi ppruvat fil-kawza, il-Bilanc kien u ghadu
essenzjali ghall-operat tas-Socjeta” Esponenti u d-deprivazzjoni
ta” hwejjisha - minghajr $ustifikazzjoni jew raguni valida u
proporzjonali mal-ghanijiet tal-mizuri u d-direttivi regolatorji
relevanti - ikkawzaw danni ghas-Socjeta” Esponenti konsistenti
mhux biss fil-mera deprivazzjoni tal-Bilanc, izda wkoll danni
ghall-operat kummercjali taghha.

10. ILLI barra minn hekk, uw minghajr predudizzju ghal kull
obbligu iehor illi I-li¢i tpoggdi fuq il-Bank Intimat ghall-harsien
tal-Bilanc, il-Bank Intimat, meta accetta li jzomm id-depositi tas-
Socjeta’ Esponenti, assuma numru ta’ obligazzjonijiet li ma
tillimitax biss ghas-semplici obbligi li jirrizultaw minn relazzjoni
bejn debitur u kreditur, imma [-Bank Intimat huma soggetti
wkoll,  minghajr  predudizzju  ghall-precedenti,  ghall-
provveddimenti rigward [-obbligazzjonijiet fiducjarji ai termini
tal-Artikolu 1124A et seq tal-Kodici Civili (Kap. 16 tal-Ligijiet
ta” Malta) u dan billi kull min huwa fiducjarju huwa obbligat illi
jirritorna fuq talba 1i ssirlu kull proprieta’” mizmuma taht
obbligazzjonijiet fiducjarji lill-persuna i legittimament hija
intitolata  ghaliha - u cioe’, is-Socjeta” Esponenti.  Illi
fkwalunkwe kaz, irrispettivament min-natura tar-relazzjoni
legali bejn is-Socjeta” Esponenti u I-Bank Intimat, hemm obbligu
legali illi I-Bank Intimat, bhala istituzzjoni ta’ kreditu, jottempra
mal-istruzzjonijiet validi tal-klijenti tieghu, inkluza s-Socjeta’
Esponenti - xi haga li I-Bank Intimat baga’ ma ghamilx.

11. Illi minghajr predudizzju ghas-suespost, il-Bank Intimat
baga’ inadempjenti meta nagas milli jottempra ruhu mal-ordni
ta” pagament illi saret mis-Socjeta” Esponenti sabiex il-Bilanc jigi
trasferit  lill-kont ta” pagament kif indikat fil-Payment
Instruction Form fDok G. 1lli f'dan ir-rigqward ghandu jinghad
illi I-kont tas-Socjeta” Esponenti mal-Bank Intimat jikkostitwixxi
“kont ta’ pagament” (payment account) ai termini tad-Direttiva
(EU) 2015/2366 tal-Parlament Ewropew u tal-Kunsill dwar is-
Servizzi ta’ Pagament fis-Suq Intern (“id-Direttiva”) kif
trasposta fil-qafas regolatorju Malti, u cioe” “kont mizmum
fisem utent ta’ servizz ta’ pagament wiehed jew aktar u li
jintuza ghall-ezekuzzjoni ta’ transazzjoni ta” pagament”. 1lli fir-
relazzjoni taghha mal-Bank Intimat, is-Socjeta’ Esponenti hija
“utent ta’ servizzi ta’ pagament” (“payment service user”)
filwagt i [-Bank Intimat huwa “fornitur ta’ servizzi ta’
pagament” (“payment service provider”). Illi ai termini tal-
Artikolu 83 tad-Direttiva, il-Bank Intimat kellu jassigura li wara
l-mument tar-ricevuta tal-ordni ta’ pagament, l-ammont ta’
pagament jidi kkreditat fil-kont tal-fornitur ta’ servizzi ta’
pagament tal-kont beneficcjarju fi Zmien ta’ mhux iktar ta’
jumejn mill-ordni ta’ pagament. Illi sal-lum, il-Bank Intimat

ghadu inadempjenti fdan ir-rigward u ghaldagstant, il-Bank
Intimat huwa responsabbli mhux biss sabiex igieghed lura I-
Bilanc¢ fil-kontroll u l-pussess tal-Bilanc, izda barra minn hekk
huwa wkoll responsabbli ghall-hlas ta’ kumpens finanzjarju ai
termini tal-Artikolu 91 tad-Direttiva kif traspost fil-ligijiet
Maltin.

12. ILLI ma tezisti l-ebda raguni skont il-li¢i ghaliex is-Socjeta’
Esponenti m’ghandux ikollha access shih u liberu ghall-Bilanc.
Is-Socjeta’ Esponenti dejjem agdixxiet b'mod korrett tul ir-
relazzjoni kollha mal-Bank Intimat minghajr ksur ta’ ebda ligi
kriminali dwar hasil ta’ flus jew xort’ohra u ghaldagstant ma
tezisti ebda raguni valida Ii tista” twassal sabiex il-Bilanc ikunu
soggetti ghal mizuri ta’ ffrizar illi effettivament icahhdu lis-
Socjeta’ Esponenti mid-dritt ghall-access liberu, I-pussess u t-
teawdija tal-Bilanc.

13. ILLI I-agir tal-Bank Intimat, huwa irregolari u inaccettabbli
u s-Socjeta’ Esponenti geghda ssofri preSudizzju serju fl-operat
taghha. M'hemm ebda raguni skont il-ligi ghaliex is-Socjeta’
Esponenti ghandha tbati I-konseqwenzi hi ghan-nuqqasijiet tal-
Bank Intimat (huma x"inhuma) illi rrizultaw f direttivi, mizuri u
proceduri  fil-konfront  tal-Bank  Intimat. Dan  sabiex
b’konseqwenza tan-negligenza u/jew tmexxija hazina fl-operat
tal-Bank Intimat, is-Socjeta” Esponenti ged issofri telf ta’ gliegh u
danni ohra - u dan minghajr m’ghandha ebda tort.

14. ILLI kull attentat mis-Socjeta’ Esponenti sabiex tikseb lura I-
Bilanc irrizulta fin-negattiv.

15. ILLI s-Socjeta’” Esponenti u r-rapprezentant tas-Socjeta’
Esponenti fuq dan l-att jafu bil-fatti hawn fugq migjuba
personalment.

ILLI GHALDAQSTANT, in wvista tas-suespost, is-Socjeta’
Esponenti geghda umilment titlob lil din [-Onorabbli Qorti
joghgobha:

i. Tordna lill-Bank Intimat sabiex jirrilaxxa u jhallas lis-Socjeta’
Esponenti I-Bilanc, u cioe’, is-somma ta’ mija tmienja u ghoxrin

elf, sitt mija wiehed u sittin Ewro (€128,661.00), bl-imghax
legali mid-data tal-iffrizar tal-kont bankarju relevanti sad-data
tal-pagament effettiv — u dan minghajr il-htieda ta’ direttivi
mahruga mill-Kontrollur tal-Bank Intimat u/jew mill-Fond
ghall-Bilanci  Residwi u/jew minn kwalunkwe awtorita’
regolatorja ohra fosthom (izda mhux limitatament) I-Awtorita’
Maltija ghas-Servizzi Finanzjarji (MFSA);

ii. Tiddikjara illi I-Bank Intimat (u cioe’, Satabank P.L.C) huwa
responsabbli ghall-hlas ta” kumpens u danni sofferti u li ghadhom
ged jigu sofferti mis-Socjeta’ Esponenti, inkluz telf ta’” gliegh u
danni ohra;

iii. Tillikwida I-kumpens u d-danni kkagunati mill-Bank Intimat,
jekk mehtie¢ bl-involviment ta” periti u esperti teknici nomnandi;

iv. Tikkundanna u tordna lill-Bank Intimat sabiex ihallas lis-
Socjeta’ Esponenti dawk id-danni u [-kumpens hekk likwidati
minn din I-Onorabbli Qorti.

Bl-ispejjez kontra I-Bank Intimat, li minn issa gieghed jigi ngunt
ghas-subizzjoni.”

Rat ir-Risposta Mahlufa tal-konvenut Dr. Richard Galea Debono
bhala Kontrullur ta” Satabank p.l.c. u ghan-nom tal-istess
ipprezentata fl-20 ta” Awwissu 2021 (a fol. 42 et seq.) fejn jinghad
hekk:

“Eécezzjonijiet Preliminari

1. Illi preliminarjament, din il-Qorti mhix kompetenti tisma’ din
il-vertenza, hekk skond id-dispost tal-Artikolu 13 tal-Att dwar il-
Kumpanniji Kontrollati (Procedura ta’ Stralc) Kap. 383 tal-
Ligijiet ta” Malta -

13. Kull kawza u pretensjoni li jinsabu pendenti
quddiem il-Prim’Awla tal-Qorti Civili u li jkunu kawzi
u pretensjonijiet kontra I-Kontrullur ta” attiv kontrollat
li dwaru jkun inhareg ordni ghal stralc bis-sahha ta’

dan I-Att, ghandhom jigu trasferiti lill-Bord tal-Appelli
u ghandhom jitkomplew jinstemghu u jigu decizi minn
dak il-Bord?:

Izda ebda haga li tinsab f'dan I-Att ma ghandha tnagqas
mill-gurisdizzjoni tal-Qorti tal-Appell li tkompli tisma’
kull kaz li jinsab pendenti quddiemha:

Izda wkoll il-Kontrullur ikollu s-setgha li jirreferi kull
haga ghall-arbitrag¢ b’dawk il-patti u kundizzjonijiet li
jista’ jqis li jkunu xierga, u kull haga hekk riferita, kif
ukoll haga riferita ghall-arbitrag$ qgabel id-dhul fis-sehh
ta’ dan I-Att, ghandha tinstama’ u tigi deciza minn u
skont it-termini ta’ referenza biex isir arbitragg
minkejja d-disposizzjonijiet ta’ dan [-Att.

2. 1lli preliminarjament ukoll u minghajr predudizzju, l-att tar-
rikors guramentat huwa null u minghajr effett billi mhux minnu
illi Salvatore Citta’, ¢ittadin Taljan, jaf bl-ilsien Malti, u kwindi
ma seta’ qatt jahlef ir-rikors guramentat li huwa redatt - kif
suppost — bl-ilsien Malti.

3. Illi preliminarment ukoll u minghajr pregudizzju, irid ikun
hemm persuna residenti gewwa Malta sabiex tassumi l-atti tal-

kawza u taghmel tajjeb ghall-ispejjez tal-istess.

Dwar il-Fatti

Din il-parti geghda issir ghall-kompletezza, u minghajr
presudizzju ghall-eccezzjonijiet preliminari.

5. 1lli l-esponent m’ghandu l-ebda kumment dwar il-kontenut
tal-paragrafi 1 sa 6 tar-rikors Suramentat.

6. Dwar il-paragrafu 7, il-bilanc imsemmi hu korrett.

7. Dwar il-paragrafu 8, u d-dati w direttivi imsemmija fil-
paragrafi precedenti, l-esponent jirrileva, illi minn dak il-

! Ir-riferenza hawn hi lejn il-Bord tal-Appelli imwaqqaf bis-sahha tal-Artikolu 7 tal-istess Att.
7



641/2021 NC

mument I'quddiem, il-Bank kien qged jobdi d-direttivi legittimi
tal-awtorita’ regolatrici, ¢ioe” I-MFSA. Dwar dan, il-bank u min
kien ged jiggestih, ma kellu l-ebda triq ohra, u kwindi kull adir li
jsehh in forza ta’ direttiva legittima ma jista’ qatt jirradika
responsabbilta’ legali kontra min ikun agixxa konformement
maghha. Ukoll dwar Il-istess paragrafu irid jizdied illi l-attrici
tibga” lura mulli tghid ezatt meta hi inoltrat id-dokumenti
mehtiega ghar-rilaxx tal-fondi taghha. Kif irrilevat I-istess
attrici, kien hemm direttivi precizi li stabbilew illi d-dokumenti
principali kellhom jidhlu mhux iktar tard mit-30 ta” Gunju 2020
u l-istruzzjonijiet dwar il-pagament lura, mhux iktar tard mill-
15 ta’” Lulju 2020. Imkien dan il-paragrafu ma jsemmi fliema
data intbaghtu u/jew gew ricevuti dawn id-dokumenti. Dwar
dan, l-esponent ma jistghax jikkumenta, billi I-gestjoni tal-bank
ma kienitx fidejh gabel it-30 t'Ottubru 2020. Kull ma jaf hu, li
skond it-taghrif mghoddi lilu mill-Persuna Kompetenti — Ernst
& Young - id-dokumenti mehtiega ghar-rilaxx tal-fondi, ma
waslux sal-eghlug tat-termini imsemmija. Dwar dan l-esponent
jirriserva li jtella’ rapprezentanti tal-istess Ernst & Young sabiex
jispjegaw ahjar.

8. Ghar-raguni Ii ser titfisser infra, kien inutili illi dawn id-
dokumenti jintbaghtu lill-esponent, billi r-rwol tieghu hu ta’
stralcjarju, u qabel ma jkun jista’ jirrilaxxja hlasijiet, dan irid
jigbor it-taghrif finanzjarju rilevanti kollu; jikkonkludi l-kontijiet
socjali; jistabilixxi a bazi ta” dawn, jekk il-kumpanija hix solvibbli
jew le; jibghat ghall-kredituri; u fl-ahhar, jaghmel ezercizzju ta’
pregradwazzjoni u skema ta’ distribuzzjoni, li tkun suggetta ghal
procedura t'appell quddiem il-Bord tal-Appelli ¢a fuq imsemmi.
Imbaghad ikun jista’ jghaddi ghal-likwidazzjoni - Ii tkun
tinkludi t-tgassim tad-depoziti, sakemm din il-funzjoni ma tigix
fdata lil fond mahluq skond il-Kap. 618.2

9. Din hi l-procedura normali li ssehh f'kull stral¢, u in fatti
wiehed kemm jara I-Artikolu 224 tal-Kap. 386 biex jara illi I-
ordinament guridiku jrid illi fkazi kongruwi ma jkunx hemm
kredituri li jittantaw jistultifikaw il-process ordnat ta’ stralc, billi
jigbdu I-grillu qabel haddiehor, bit-tama fiergha li b’hekk ser

2 Att dwar il-Fond ghall-Bilan¢i Residwi.

jagbzu lill-kredituri ohrajn. L-istralc hu process kollettiv, fejn
issaltan l-ideja “par condicio creditorum” .3

10. Dwar il-paragrafi 9 sa 13, dawn ghandhom il-karattru ta’
sottomissjonijiet, u mhux ta’ stqarrija ta’ fatt u mhux lokhom fi
stqarrija guramentata. Ma hemm bzonn ebda spjegazzjoni. Kull
depozitant ghandu dritt jiehu flusu lura, u ma hemmx ghalfejn
hafna elaborazzjoni. Il-punt mhux ghandhux dritt jiehu flusu
lura kreditur, izda Ii kreditur irid jissottometti ruhhu ghal
process ordnat ta’ kif dan isir, u mhux jippretendi li jithallas
qabel haddiehor i abbli ikollu kreditu pozjuri ghall-kreditu
tieghu.

11. Ovvjament dan li mhux qged tapprezza l-attrici, u din geghda
abuzivament tagixxi b'mod intempestiv b'mod illi tfixkel I-
andament ordnat tal-istess stralc. Biex tkompli tiehu vantagg
illecitu, din ukoll ottjeniet mandat ta’ sekwestru kawtelatorju
numru 976/2021, i fil-mument appozitu jigdi kontestat.

Fid-Dritt

12. 1lli t-talbiet attrici - avolja in kwantu I-fatti jistghu jkunu
misthoqqa, fis-sens illi I-bank konvenut irid jaghmel dak kollu
possibbli biex jirritorna I-fondi lid-depozitanti kollha - ghandhom
ikunu michudin bl-ispejjez billi, kif imfisser fil-paragrafi 8 u 9,
huma  intempestivi u jiksru d-dettami tal-Kap. 383 illi
jistabilixxi kif u meta jistghu jithallsu I-kredituri (inkluzi
depozitanti) tal-bank konvenut.

Ecééezzjonijiet fil-Mertu

1li subordinatament u minghajr presudizzju ghall-eccezzjonijiet
preliminari, I-esponent jeccepixxi fil-mertu:

1. Illi I-Attrici geghda tadixxi b'mod intempestiv li jikser il-
principji generali tal-lidijiet tal-istralc, u aktar specifikament id-

3 Okkorrendo, fi stadju ta” sottomissjonijiet, jekk ikun il-kaz, I-esponent ji¢¢ita I-gurisprudenza lokali u
spec¢jalment digriet fir-Rikors Numru 75/2015 JZM - Fl-Atti tal-istral¢ tal-kumpannija Cassar &
Schembri Marketing Ltd (C-33174) deciza 28 ta’ Jannar 2021.

dettami tal-Kap. 383 li jistabilixxi kif isir it-tqassim tal-assi ta’
kumpannija kontrollata.

2. 1lli subordinatament u minghajr presudizzju [-Attrici
ghandha ¢¢ib provi konkludenti li kienet ghamlet dak kollu
mitlub minnha skond id-direttivi legittimi videnti fis-sena 2020
u qabel.

Ghalhekk it-talbiet ghandhom ikunu michudin kollha bl-ispejjez
kontra l-attrici.

L-attrici tibga’ msejjha minn issa stess ghas-subizzjoni.”
Rat id-dokumenti ezebiti u l-atti processwali kollha ta” dan il-kaz.

Rat illi, fis-seduta tat-30 ta” Gunju 2022, inghata provvediment (a fol.
79 et seq.) in segwitu ta’ liema l-konvenut irtira t-tieni (2) e¢¢ezzjoni
tieghu hekk kif kontenuta fir-Risposta Mahlufa tieghu (a fol. 42 et
seq.).

Rat illi, fis-seduta tat-30 ta’” Gunju 2022 (a fol. 77 et seq.), &ie magbul
li kellha tigi sorvolata l-ewwel (1) ec¢¢ezzjoni preliminari hekk kif
kontenuta fir-Risposta Mahlufa tal-konvenut, f’liema seduta I-
konvenut iddikjara li kien ged izomm ferm in-Nota ta’
Sottomissjonijiet tieghu (a fol. 54 et seq.) ipprezentata dwar I-
imsemmija ec¢¢ezzjoni fil-15 ta” Ottubru 2021.

Rat in-Nota ta’ Sottomissjonijiet (a fol. 54 et seq.) ipprezentata mill-
konvenut fil-15 ta” Ottubru 2021.

Rat in-Nota ta’ Sottomissjonijiet (a fol. 70 et seq.) ipprezentata mis-
socjeta” attrici MGA Trading Limited fit-8 ta” April 2022.

Semghet, fis-seduta tat-2 ta’” Novembru 2022, is-sottomissjonijiet
ulterjuri bil-fomm (a fol. 100 et seq.) dwar l-ewwel (1) eccezzjoni

preliminari hekk kif kontenuta fir-Risposta Mahlufa tal-konvenut.

Ikkunsidrat

Ili fir-Rikors Mahluf taghha s-so¢jeta” attrici tilmenta mill-fatt 1i qed
tigi deprivata mid-depoziti taghha fil-bank konvenut Satabank p.l.c.
minhabba formalizmi ezagerati u li I-fondi huma essenzjali sabiex
hija tkun tista’ topera. Hija tilmenta wkoll mill-fatt 1i I-bank
konvenut ged jikser 1-obbligi fiducarji tieghu lejha minhabba li ma
ottemperax mal-istruzzjonijiet ta” pagament li nghatawlu minnha.
Hija titlob li 1-Qorti tordna li l-bank jirrilaxxa s-somma ta’
€128,661.00 bl-imghax legali mid-data tal-iffrizar tal-kont bankarju
sad-data tal-hlas effettiv minghajr il-htiega ta’ direttivi mahruga
mill-Kontrullur tal-bank u/jew mill-Fond ghall-Bilan¢i Residwi
u/jew minn kwalunkwe awtorita’ regolatorja ohra fosthom (izda
mhux limitatament) 1-Awtorita” Maltija ghas-Servizzi Finanzjarji.
Is-socjeta’ attrici titlob ukoll, fost l-ohrajn, il-likwidazzjoni tad-
danni.

Illi fir-Risposta Mahlufa jitressqu numru ta” ec¢cezzjonijiet u fl-
ewwel (1) eccezzjoni gie eccepit li din il-Qorti ma ghandhiex il-
kompetenza ratione materiae minhabba dak li jiddisponi Artikolu 13
ta” Kapitolu 383 tal-Ligijiet ta’ Malta (Att dwar Kumpanniji
Kontrollati (Pro¢edura ta” Stralc)).

Ikkunsidrat

I1li din hija sentenza dwar l-ewwel (1) e¢cezzjoni preliminari hekk
kif kontenuta fir-Risposta Mahlufa tal-konvenut (a fol. 42 et seq.).

Illi I-konvenut je¢¢epixxi li I-proc¢eduri li gew imressqa permezz tar-
Rikors Mahluf tas-soc¢jeta’ attrici jaqghu taht il-kompetenza
esklussiva tal-Bord tal-Appelli u dan ai termini ta’ Artikolu 10 tal-
Kapitolu 383 tal-Ligijiet ta” Malta.

Illi s-so¢jeta” attrici tghid li hija ged titlob ukoll il-likwidazzjoni tad-
danni u li dan ma jaqax taht wiehed mill-punti mnizzla f’ Artikolu
10 tal-Kapitolu 383 tal-Ligijiet ta” Malta u konsegwentement dak li
ged jintalab ma jagax taht il-kompetenza esklussiva tal-Bord tal-
Appelli kompost permezz ta’ Artikolu 7 tal-Kapitolu 383 tal-Ligijiet
ta” Malta. Is-socjeta” attrici tilmenta li sabiex wiehed iqis li jista’
jkun hemm il-kompetenza tal-Bord tal-Appelli taht Artikolu
10(1)(d) tal-Kapitolu 383 tal-Ligijiet ta” Malta jrid jkun hemm il-
11

procedura ta’ stral¢ u tishaq li fil-kaz odjern langas kien hemm
persuna kompetenti u lanqas inhareg l-Avviz ta’ Stral¢ bil-
konsegwenza allura li l-istralc ma kienx beda u ghalhekk il-
proceduri odjerni ma setghux jigu pprezentati quddiem 1-Bord tal-
Appelli.

Illi da parte tieghu I-konvenut jargumenta li dak li ged jintalab mis-
socjeta” attrici jinkwadra taht Artikolu 10(1)(d) tal-Kapitolu 383 tal-
Ligijiet ta” Malta. Il-konvenut jargumenta wkoll li wiehed irid jara
l-Artikolu 10 imsemmi f'qafas aktar wiesgha u ghandu jigi
kkunsidrat fil-kuntest ta” dak li jipprovdi Artikolu 13 tal-Kapitolu
383 tal-Ligijiet ta” Malta.

Illi 1-Qorti tinnota li waqt is-smiegh tas-sottomissjonijiet ulterjuri
bil-fomm (a fol. 100 et seq.), il-konsulent legali tas-socjeta’ attrici
kkonfermat li kienet giet ippubblikata lista ta” kredituri u ghalhekk
¢ertu punti mqajjma fin-Nota ta’ Sottomissjonijiet taghha (a fol. 70 et
seq.) ma kienux ghadhom applikabbli. II-Qorti tinnota wkoll li
minn Dok. “X” (a fol. 111) jirrizulta li 1-Kontrullur gie mqabbad
sabiex jillikwida l-assi tal-kumpanija. B’hekk mhux minnu i 1-
process ta’ stral¢ ghadu ma nbediex.

i 1-Qorti ser tkompli l-istharrig taghha dwar l-e¢¢ezzjoni tal-
kompetenza billi taghmel riferenza ghas-sentenza moghtija fit-28 ta’
Ottubru 2022 fil-kawza fl-ismijiet Steward Malta Management
Limited vs. Il-Kummissarju Tat-Taxxi (Numru 1207/2021) fejn din
il-Qorti diversament preseduta spjegat is-segwenti:

“19. Din hija ec¢cezzjoni li skont l-artikolu 730 tal-Kap. 12
tal-Ligijiet ta” Malta ghandha tigi maqtugha b’decizjoni
ghaliha, qabel jew inkella flimkien mas-sentenza fuq il-
mertu (ara El Dara Limited v. Emanuel Galea dec¢iza mill-
Qorti tal-Appell fil-25 ta” Settembru, 2009). Ifisser
ghalhekk li ec¢cezzjoni bhal din trid tinqata” permezz ta’
sentenza u mhux permezz ta’ semplici digriet moghti waqt
verbal ta’ seduta (ara Edwin Cilia v. Melina Cilia de¢iza
mill-Qorti tal-Appell fit-30 ta’ Gunju, 2021);

12

20. Illi minhabba li s-setgha li qorti tisma” kawza tohrog
mil-ligi, kull deroga li Zzommha milli tkun tista” twettaq
dik is-setgha taghha trid tkun wahda espressa u moghtija
tifsira dejqa (ara Joseph Fenech et v. Rev. Sac. Prof.
Serafino Zarb noe et deciza mill-Qorti tal-Appell fI-10 ta’
Mejju, 1952 u Stanley Sullivan et v. Stephen Browning
Gilmour et deciza mill-Prim’Awla tal-Qorti Civili fis-17 ta’
Jannar, 2013). Mill-banda l-ohra pero” wiehed irid ukoll
izomm f'mohhu dak imtenni mill-Qorti tal-Appell fis-
sentenza Gaetana Ghiller et v. Michael Ebejer et,
magqtugha f1-20 ta’ Jannar 2008, li materja ta” kompetenza hi
ta’” ordni pubbliku u l-ligijiet li jirregolawha jridu jigu
strettament applikati. Il-gurisdizzjoni u l-kompetenza tal-
qgorti ma tistax tigi deciza fuq bazi ta’ ekwita’ jew
konvenjenza;

21. Hija r-rieda tal-ligi wkoll (ara Artikolu 774 tal-Kap. 12
tal-Ligijiet ta” Malta) li, f'’kazijiet partikolari, il-qorti hija
hielsa li tqajjem minn rajha l-kwistjoni tas-setgha taghha li
tisma’ kawza, ukoll meta ma titqajjimx ec¢¢ezzjoni {f'dan is-
sens (ara L-Avukat Rachel Loporto Montebello nomine v.
Victoria Dingli nomine deciza mill-Qorti tal-Appell fis-7 ta’
Frar, 2019 u Marianna sive Manon Calleja et wv.
Kummissarju tal-Artijiet deciza mill-Qorti tal-Appell fil-25
ta” Frar, 2021);

22. Issa 1-Prim’Awla tal-Qorti Civili ghandha s-setgha li
taqta’ u tiddeciedi kull materja ta’ natura c¢ivili. Dan hu
hekk sakemm din ma tkunx rizervata b’ligi ‘ad hoc” lil xi
tribunal jew bord specjali (ara Saviour Mifsud et v. Alfred
Lucia et deciza mill-Qorti tal-Appell fl-14 ta’ Lulju, 2004);

23. Dwar dan il-qorti taghraf li tribunali specjali jew
bordijiet kwazi-gudizzjarji, illum il-gurnata, jifformaw
parti wahda mill-mekkanzimu tal-amministrazzjoni tal-
gustizzja. Fost ir-ragunijiet ewlenija wara Il-holgien ta’
dawn it-tribunali u I-bordijiet specjalizzati nsibu: (i) il-heffa
fil-proceduri; (i) it-tnehhija ta’ c¢ertu proceduri
amministrattivi minn hogor il-qrati; u kif ukoll (iii) biex
13

dawn l-organi jiddeterminaw c¢ertu kwistjonijiet ta’ natura
teknika u specjalizzata li gudikanti li jpoggu fil-qrati
ordinarji ma jkollhomx id-dehen u l-hila necessarja biex
ikunu jistghu jidde¢iedu dwarhom. Dan kollu gustament
minhabba I-limiti tal-gharfien taghhom fuq dik l-istess
materja teknika;

24. Il-gsim tal-kompetenza tal-qrati u t-tribunali hija
materja ta’ ordni pubbliku u l-partijiet ma jistghux jagblu
dwar quddiem liema qorti jressqu t-tilwima taghhom. Dan
ghaliex kif tajjeb imfisser mill-Qorti tal-Appell fis-sentenza
Anthony Azzopardi et v. Dorsi Behag et deciza fil-5 ta’
April, 2013,

«meta wiehed jistharreg eccezzjoni bhal din
wiehed irid jkun kawt minhabba li 1-Qorti hija
vestita l-kompetenza tad-diversi tribunali tal-Istat
Malti hija regolata b’ligi, u mhux kompitu ta” xi
qorti li tasserixxi kompetenza li mhux taghha. Ir-
regoli ta’” procedura huma ta’ ordni pubblika u
jehtieg li jigu segwiti skont id-dettami espressi
taghhom, u ma jistghux jigu interpretati skont ix-
xewqa tal-partijiet»;

25. Meta qorti tal-gustizzja zzomm ghaliha gurisdizzjoni li
ma jkollhiex, kull dec¢izjoni li tiehu dik il-qorti ma tkun
tiswa ghalxejn. Hekk fil-fatt inghad fis-sentenza Avukat
Dr. Edward Fenech Adami nomine v. Arsemis Christos
nomine deciza mill-Qorti tal-Kummer¢ fis-6 ta” April, 1972
li, «Where a Court takes it upon itself to exercise a jurisdiction
which it does not possess its decision amounts to nothing (G.
Halsbury’s Laws (3rd Edit.) 350, 359)».”

Ili 1-Qorti tagbel ma” dak hawn fuq ikkwotat u ser tapplikah f'din
is-sentenza.

Illi I-gofol ta’ l-eccezzjoni in ezami hija jekk it-talbiet tas-socjeta’
attri¢i jinkwadrawx ruhom taht Artikolu 10(1) tal-Kapitolu 383 tal-
Ligijiet ta” Malta. Dan is-sub-Artikolu jipprovdi s-segwenti:

14

“II-Bord ikollu l-gurisdizzjoni unika u eskluziva li
jisma’ u jiddeciedi dwar -

(@) kull appell maghmul minn decizjoni tal-Kontrullur
dwar xi pretensjoni;

(b) kull pretensjoni li ssir mill-Kontrullur kontra terza
parti inkluza pretensjoni ghar-radd lura ta’ proprjeta’ li
tkun fil-pussess ta’ terzi persuni;

(¢) kull haga 1i ghandha x’tagsam ma’, jew li titnissel mir-
rapport u l-iskema ta’ distribuzzjoni pubblikati mill-
Kontrullur;

(d) kull pretensjoni li ssir kontra xi Kontrullur li titnissel
b’kull mod li jkun mill-amministrazzjoni u mill-istral¢ ta’ xi
attiv li jkun gieghed jikkontrolla.”

Illi dwar l-esklussivita’ tal-Bord tal-Appelli, fis-sentenza moghtija
fit-12 ta” Marzu 2007 fil-kawza fl-ismijiet Dr. Michele Martone pro
et noe vs. Raymond Gatt noe (Numru 1066/2006), din il-Qorti
diversament preseduta qalet hekk:

“Illi ma hemm ebda dubju li huma 1-Qrati Ordinarji li
normalment ikollhom il-gurisdizzjoni generali u l-ghoti ta’
kompetenza esklussiva lil xi Tribunal trid tohrog mil-ligi
spe¢jali. Mill-Kapitolu 383 art 10 johorgu cari l-poteri ta’
gurisdizzjoni tal-Bord tal-Appelli liema Bord huwa
mwaqqaf ghall-ghanijiet tal-Att in kwistjoni, liema Bord
ghandu bhala Chairman tieghu avukat li jkollu mill-anqas
12-il sena ta” prattika legali waqt 1i l-persuni l-ohra li fil-
fehma tal-Ministru jkollhom il-perizja u esperjenza
mehtiega fil-kummer¢ bankarju jew servizzi finanzjarji.
Dawn jigu nominati ghal perjodu limitat u permezz tal-
Artikolu 8 tal-istess Att gew definiti s-setghat tal-Bord.
Dak li hu ta” gurisdizzjoni ta” Bord hu specifikament definit
taht I-Artikolu 10(1) paragrafi (a) sa (d) liema lista fil-fehma
tal-Qorti hija ezawrjenti u ma jistghux jizdiedu kazi
b’analogija. Ghalhekk jekk xi haga tinkwadra taht dak
15

specifikat fl-10(1) (a) sa (d) din tkun ta’ gurisdizzjoni
esklussiva tal-Bord tal-Appelli waqt li jekk ma tinkwadrax
ruhha f'dak li hemm imsemmi hemmhekk din tkun ta’
kompetenza tal-Qrati ordinarji.”

Ili 1-Qorti tagbel ma” dak appena kkwotat u taghmlu taghha.

Illi jkun ta” fejda li wiehed jara x’kienet l-intenzjoni tal-legislatur
wara l-promulgazzjoni ta” Kapitolu 383 tal-Ligijiet ta” Malta. Minn
qari tad-Dibattiti Parlamentari li saru dwar l-introduzzjoni ta’
Kapitolu 383 tal-Ligijiet ta” Malta u b’'mod partikolari mis-Seduta
Numru 406 li saret fil-21 ta” Marzu 1995 jirrizultaw is-segwenti
siltiet (pagna 280 tal-imsemmija dibatti):

“Onor. Josef Bonnici: [...] Kull min ihoss ruhu aggravat
bir-rapport u bl-iskema ta” distribuzzjoni ghandu dritt
jappella quddiem il-Bord ta” 1-Appelli fi zmien xahar -
aktar tard niddiskrivi fhiex jikkonsisti dan il-Bord. II-
Kontrollur fi zmien xahar mill-pubblikazzjoni ghandu
jirreferi dan ir-rapport lill-Bord ta’ 1-Appelli. Dan 1-Abbozz
jipprovdi li biex jitwaqqaf dan il-Bord ta” 1-Appelli ghandu
jkun maghmul minn Chairman li ghandu jkun avukat
mhux b’inqas minn disa” snin ta” prattika legali u zewg
membri ohra li ghandu jkollhom esperjenza fil-qasam tal-
kummer¢ bankarju jew fis-servizzi finanzjarji. Il-Bord
ikollu dawk is-setghat vestiti fil-Prim’Awla tal-Qorti u d-
decizjonijiet 1i jiehu jkollhom sahha ta’ titoli ezekuttivi. II-
Bord ikollu wkoll il-¢gurisdizzjoni unika u esklussiva li
jisma” u jiddeciedi dwar kull appell minn decizjoni tal-
Kontrollur; kull pretensjoni li ssir mill-Kontrollur kontra
terzi persuni u kull haga li ghandha x’tagsam ma’ l-iskema
ta’ distribuzzjoni. Jigifieri lil dan il-Bord ta’ 1-Appelli ged
naghtuh funzjoni importanti li twassal biex kull min ihossu
ageravat b’xi mod mid-decizjoni tal-Kontrollur ikun jista’
jappella quddiem dan il-Bord. Id-dec¢izjonijiet isiru fil-
miftuh u jsiru skond il-maggoranza tal-voti tal-Bord u meta
ma jkunx hemm unanimita’ il-Bord jiddeciedi billi jivvota.
Id-dec¢izjoni tal-Bord tkun finali hlief ghal dawk il-punti

tal-ligi 1i dwarhom jista” jsir appell quddiem il-Qorti ta” 1-
Appell.

[...] Il-pretenzjonijiet pendenti li jkunu ghaddejjin fil-qrati
taghna se jigu trasferiti lill-Bord ta” l-Appelli dejjem fl-
interess li wiehed isib soluzzjoni ghal kazi bhal dawn li
¢ertament ma jehdux it-tul ta” zmien li ha dan il-kaz. Malli
jintemm kull appell il-Kontrollur ghandu jghaddi biex
jillikwida u jgassam l-attiv u nisperaw li permezz ta” dan I-
Abbozz ta” Ligi nkunu f’sitwazzjoni fejn nghalqu dan il-kaz
darba ghal dejjem u fl-istess hin niehdu l-opportunita” biex
nipprovdu ghal sitwazzjonijiet li jistghu jingalghu I
quddiem fejn ikun hemm problemi simili.” [emfazi
mizjuda]

Illi f'pagna 290 tal-istess Dibattiti Parlamentari tal-21 ta” Marzu 1995
inghad hekk:

“Onor. John Dalli (Ministru tal-Finanzi): [...] Fil-fatt ged
nghidu li se naghmlu bord biex jiehu dawn id-decizjonijiet
u b’hekk ma nergghux nidhlu fil-kwestjoni li ghax hemm
kawza fil-Qorti li tista’” ddum is-snin, ikollna nogoghdu
nistennew is-sentenza, imma nkunu spic¢¢attivi u niehdu d-
dec¢izjonijiet li ghandhom jittiehdu. Ma jistax ikun li dawn
l-imsieken ta” nies li verament batew tul dawn il-17 il-sena
ghax kellhom flushom f'dan il-bank jibqghu ma jistghux
jiehdu sold, ghax hemm min jahseb li ghandu dritt ghal xi
haga jew semplicement biex itellef, idahhal il-qorti kull kaz
u jibga” jtawwal sakemm hadd ma jiehu xejn.” [emfazi
mizjudal]

Illi f'pagna 26 tad-Dibattiti Parlamentari li saru fl-24 ta” Mejju 1995
jirrizulta li nghad is-segwenti:

“Onor. Josef Bonnici: Iva din kienet issue li tqajmet u
ddiskutejniha wkoll ma’ I-Uffi¢¢ju tal-Avukat Generali. 1d-
diffikulta” ta” imhallef hi li peress li dawn ghandhom hafna
x'jaghmlu it slows down the process. Issa kemm jista” jkun

geghdin nippruvaw immexxu sistema biex wara 22 sena
tal-kaz tittiehed decizjoni malajr.”

Illi minn analizi ta” dawn id-Dibattiti Parlamentari hawn fuq
imsemmija jirrizulta li I-ghan ahhari ta” din il-legislazzjoni kienet li
tiffacilita” il-progress b’'mod ordnat u spedit tal-istral¢ ta” entitajiet
kummerd¢jali. Jirrizulta wkoll li r-rieda tal-legislatur kienet li kemm
jista” jkun fejn jidhlu kwistjonijiet relatati max-xoghol tal-
Kontrullur, il-Qrati jkollhom rwol finali u dan biss wara li jkun sar
Appell quddiem il-Bord tal-Appelli stabbilit permezz ta” Artikolu 7
tal-Kapitolu 383 tal-Ligijiet ta” Malta. Mid-Dibattiti Parlamentari
jirrizulta wkoll li legislatur ried jevita kawzi li jtawwlu l-procedura
ta’ stralc.

Ikkunsidrat

Illi f'dan l-istadju 1-Qorti trid tistharreg jekk it-talbiet tas-socjeta’
attri¢i jagawx taht Artikolu 10(1)(d) tal-Kapitolu 383 tal-Ligijiet ta’
Malta kif jinghad mill-konvenut. Sabiex taghmel dan, il-Qorti trid
tirreferi ghat-talbiet hekk kif imressqa mis-socjeta” attrici fir-Rikors
Mahluf taghha. Is-soc¢jeta” attrici titlob li din il-Qorti:

e tordna lil Satabank p.lc. jirrilaxxa l-fondi taghha minghajr il-
bzonn ta” direttivi mahruga mill-Kontrullur tal-bank jew
kwalsiasi awtorita’ ohra;

e tiddikjara li Satabank p.lL.c. huwa responsabbli ghall-hlas ta’
kumpens u danni sofferti minnha, inkluz telf ta” qliegh u danni
ohra;

e tillikwida I-kumpens u danni kagunati minn Satabank p.l.c.;

e tikkundanna u tordna lil Satabank p.l.c. ihallas lis-so¢jeta” attrici
dawk id-danni u I-kumpens hekk likwidati.

Illi huwa pacifiku jinghad li l-bank Satabank p.l.c. ghaddej minn
proceduri ta’ stral¢ u li ghalhekk gie appuntat Kontrullur. Wiehed
mill-oneri tal-Kontrullur huwa proprju li jiddeciedi dwar I-

pretensjonijiet li jsirulu. Permezz ta” numru ta” emails mibghuta lill-
Kontrullur mill-konsulenti legali tas-so¢jeta” attri¢i (Dok. “F” - a fol.
20 et seq.), is-socjeta’ attrici ressqet il-pretensjonijiet taghha sabiex
jigu liberati l-fondi taghha u 1-Kontrullur wiegeb ghal dawn il-
pretensjonijiet.

Illi I-mertu princ¢ipali ta’” dak li ged titlob is-so¢jeta’ attri¢i huwa li
jigu rilaxxati I-fondi minghajr ma jkun hemm bzonn ta” intervent ta’
awtoritajiet ohra. Ghalhekk l-ghan principali tat-talba huwa li jigu
rilaxxati 1l-fondi tas-soc¢jeta’ attrici. Dan jista’ jsir biss mill-
Kontrullur illum hekk kif jirrizulta minn Kapitolu 371 tal-Ligijiet ta’
Malta (Att Dwar Il-Kummer¢ Bankarju). Ghalhekk din l-azzjoni fil-
fehma ta” din il-Qorti jrid jigi klassifikat bhala att 1i jirrizulta mill-
istrale ta’ xi attiv 1i jkun gqieghed jikkontrolla 1-Kontrullur.
Konsegwentement, sa fejn jirrigwarda l-kontestazzjoni dwar ir-
rilaxx ta” fondi, din hija fil-fatt kontestazzjoni tal-agir tal-Kontrullur
u konsegwentement din taqa’ taht il-kompetenza esklussiva tal-
Bord tal-Appelli.

Illi 1-fatt li din id-dec¢izjoni taga’” fi hdan il-Kontrullur tirrizulta
wkoll mit-tieni parti tal-ewwel (1) talba fejn dak li ged jintalab
huwa 1li I-flus jigu rilaxxati minghajr id-direttivi minn naha tal-
Kontrullur. Xi htiega jkun hemm ghal din it-talba kieku dawn l-atti
ma humiex atti li jirrizultaw mill-istral¢ ta” xi attiv li jkun qgieghed
jikkontrolla 1-Kontrullur?

Illi dwar it-tieni (2), it-tielet (3) u r-raba’” (4) talba u ¢ioe dwar il-
likwidazzjoni tad-danni, is-so¢jeta’ attrici targumenta li I-
allokazzjoni ta’" danni ma tiffigurax taht wahda mill-punti
msemmija taht Artikolu 10 tal-Kapitolu 383 tal-Ligijiet ta” Malta.
Hija taghmel riferenza ghall-provvediment moghti fl-1 ta” April
2022 fil-kawza fl-ismijiet Corporate & Commercial FX Services
Limited vs Satabank Plc (Numru 397/2019) (Dok. “Y” - a fol. 112 et
seq.). Il-konvenut jargumenta li anke kwistjoni ghal danni taqa” taht
paragrafu (d) ta” Artikolu 10(1) tal-Kapitolu 383 tal-Ligijiet ta” Malta
stante li d-dec¢izjoni li jithallsu o meno d-danni xorta huma atti li 1-
Kontrullur irid jaghmel.

Illi fil-fehma ta” din il-Qorti 1-hlas tad-danni hija rizultat dirett tal-
amministrazzjoni tajba jew hazina tal-Kontrullur u ghalhekk hija
marbuta sfiq ma’” l-ewwel (1) talba. Minbarra dan, jekk jithallsux o
meno id-danni, xorta hija att li jirrizulta mill-istral¢ ta’ xi attiv li jkun
qgieghed jikkontrolla 1-Kontrullur bil-konsegwenza li kontestazzjoni
eventwali dwar din taga’ taht l-esklussivita” tal-Bord.

Ili 1-Qorti taghmilha ¢ara li l-awtoritajiet ma humiex gustifikati li
jtawwlu l-process minghajr htiega billi jdumu ma jappuntaw I-
persuni necessarji sabiex il-process jimxi ghax it-traskuragni ma hija
qatt permissibbli spe¢jalment meta persuni jaf ikollhom il-hajja ta’
kuljum taghhom ipperikolata jew imharbta minhabba tali dewmien.

Ghalhekk, tenut kont ta” dak kollu li nghad hawn fugq, il-Qorti ssib
li I-ewwel (1) e¢¢ezzjoni tal-konvenut, li din il-Qorti ma tistax tisma’
u tiddeciedi din il-kawza, hija wahda tajba.

Ikkunsidrat

Ili I-Qorti terga taghmel riferenza ghas-sentenza msemmija aktar ‘il
fuq fil-kawza fl-ismijiet Steward Malta Management Limited vs.
II-Kummissarju Tat-Taxxi (Numru 1207/2021) fejn inghad hekk:

“35. Il-qorti taghlaq billi tghid li hija ma tistax tibghat 1-atti
ta’ din il-kawza lit-Tribunal tar-Revizjoni Amministrattiva
skont l-artikolu 741(b) tal-Kap. 12 tal-Ligijiet ta’ Malta
ghaliex din id-dec¢izjoni gieghda tinghata permezz ta’
sentenza parzjali skont l-artikolu 730 tal-Kap. 12 tal-
Ligijiet ta” Malta u mhux permezz ta” digriet kamerali li
ma jistax jigi appellat skont l-artikolu 741(b) tal-Kap. 12
tal-Ligijiet ta” Malta;

36. Steward ghazlet li tikkontesta din l-ec¢¢ezzjoni, thalliet
tressaq il-provi taghha (ghalkemm imbaghad ma
ressqithomx) u anke ressqet is-sottomissjonijiet taghha bil-
miktub. Ghalhekk huwa xieraq li din l-e¢cezzjoni tigi
dec¢iza b’sentenza skont l-artikolu 730 tal-Kap. 12 tal-
Ligijiet ta” Malta halli jekk tkun trid Steward tkun tista’
tappella minn din is-sentenza. Li kieku din id-dec¢izjoni

nghatat b’digriet kamerali skont l-artikolu 741(b) tal-Kap.
12 tal-Ligijiet ta” Malta, din id-decizjoni ma kinitx tkun
tista’ tigi appellata u b’hekk Stewart tkun giet li tilfet il-
jedd ta” appell;

37.5fiq ma’ dan, il-qorti tifhem li I-artikolu 741(b) tal-Kap.
12 tal-Ligijiet ta’ Malta jghodd meta l-attur ma jkunx
gieghed jikkontesta l-ec¢cezzjoni tal-kompetenza li tkun giet
imgangla mill-konvenut u jhalli f'idejn il-qorti tiddeciedi hi
jekk ghandhiex izzomm il-kawza jew inkella tibghathiex
quddiem qorti jew tribunal iehor. Huwa ghalhekk li f'’kaz
bhal dan, il-ligi fl-artikolu 741(b) trid li d-digriet 1i ma
jkunx appellabbli. Meta izda l-parti topponi ghal dik I-
eccezzjoni tal-inkompetenza ghaliex l-attur jinsisti li 1-
kawza fetahha sew bhalma gara f'dan il-kaz, allura l-qorti
ma tkunx aktar tista’ taghti digriet mhux appellabbli skont
l-artikolu 741(b) izda jkollha taghti sentenza dwar dik I-
eccezzjoni skont l-artikolu 730, halli b’hekk il-partijiet li
jkunu geghdin jitlewmu dwar il-kompetenza tal-qorti
jkunu jistghu, jekk iridu, jappellaw minn dik is-sentenza;

38. Naturalment jekk l-attur ikun ghazel 1i jikkontesta 1-
eccezzjoni tal-inkompetenza u l-qorti issib kontrih permezz
ta’ sentenza, l-attur ma jistax jippretendi li l-qorti tuza’ 1-
artikolu 741(b) tal-Kap. 12 tal-Ligijiet ta” Malta, sabiex
wara s-sentenza, hija taghti digriet biex tibghat il-kawza
quddiem il-qorti t-tajba. L-aktar li jista’ jaghmel l-attur
huwa li jappella minn dik is-sentenza quddiem il-Qorti tal-
Appell biex din iddawwar is-sentenza tal-ewwel qorti;

39. Ir-rinviju msemmi fl-artikolu 741(b) tal-Kap. 12 tal-
Ligijiet ta” Malta ghalhekk ma jistax jigi uzat meta 1-
eccezzjoni tigi deciza b’sentenza. Li kieku rinviju taht dan
l-artikolu jkun jista’ jsir anke wara li tinghata sentenza mill-
ewwel qorti u mill-qorti tal-appell, dan ikun ifisser li 1-qorti
jew tribunal li jircievi I-kawza jkun jista” ma jaqbilx ma” dik
is-sentenza u jerga’ jibghat lill-Qorti tal-Appell u nergghu
nigu c¢irku tond. Haga bhal din, zgur li ma kinitx 1-
intenzjoni tal-legislatur. Ghalhekk il-qorti qieghda tifhem

li r-rinviju msemmi fl-artikolu 741(b) tal-Kap. 12 tal-
Ligijiet ta” Malta jista’ jsir biss meta l-ec¢ezzjoni tal-
inkompetenza ma tigix deciza b’sentenza u tigi deciza biss
b’digriet kamerali ghaliex il-partijiet ma jkollhomx
kontestazzjoni bejniethom dwar il-qorti kompetenti;

40. Fuq kollox, il-qorti tithem i r-rinviju lil tribunal iehor
kif imsemmi fl-artikolu 741(b) tal-Kap. 12 tal-Ligijiet ta’
Malta jista’ jsir biss sakemm dak ir-rinviju jkun wiehed
fattibbli. Skont l-artikoli 43, 44 u 59 tal-Kap. 406 tal-
Ligijiet ta’ Malta, il-kwistjoni mgangla minn Stewart
kellha titressaq quddiem it-Tribunal tar-Revizjoni
Amministrattiva fi zmien tletin jum mid-data tan-notifika
tat-talba ghall-hlas maghmula mill-Kummissarju tat-Taxxi.
F'dan il-kaz, tajjeb jew hazin dawn it-tletin jum illum
ghaddew. Ghalhekk din il-qorti, anke kieku trid, ma tistax
tibghat l-atti lit-Tribunal tar-Revizjoni Amministrattiva
ladarba dan iz-zmien lahaq ghadda;

41. Il-qorti tqis ukoll li lex vigilantibus spectat. Jigifieri li I-
ligi thares lejn l-interessi ta” dawk li joqoghdu attenti mal-
ligi. F'dan il-kaz kien nuqqgas ta” Steward, li ressqu din il-
kawza quddiem l-organu gudizzjarju l-hazin. [...];

42. Tassew din il-qorti ma tarax li tkun gieghda taghmel
sew, jekk tibghat l-atti lit-Tribunal tar-Revizjoni
Amministrattiva, aktar u aktar: (i) meta jkollok sitwazzjoni
bhal f'dan il-kaz fejn kawza tinfetah quddiem qorti hazina
bla gustifikazzjoni; (ii) meta ghandek ligi ¢cara li tghidlek
fejn din il-kawza ghandha titressaq; u (iii) aghar minn hekk
dik il-parti ttawwal il-proceduri ghalxejn billi twieghed li
ha tressaq il-provi imbaghad ma tressaghomx. Fil-fehma
ta’ din il-qorti, ir-rinviju msemmi fl-artikolu 741(b) tal-
Kap. 12 tal-Ligijiet ta” Malta m’ghandux iservi biex parti
tingeda bih bil-hsieb hazin Ii tipprova tirbah iz-zmien.”

[lli minkejja li I-fatti tal-kawza hawn fuq ikkwotata huma

kemmxejn differenti minn dik tal-kawza odjerna, pero’ il-gist ta’

dak hawn fuq ikkwotat fir-rigward ta” Artikoli 730 u 741(b) tal-

Kapitolu 12 tal-Ligijiet ta” Malta japplika ghall-kawza odjerna b’dan
illi din il-Qorti taghmel taghha l-istess ragunijiet hemm imsemmija
u b’hekk il-Qorti mhux ser tibghat din il-kawza lill-Bord tal-Appelli.

Decide

Ghal dawn il-motivi, il-Qorti taqta” u tiddeciedi billi tilga” 1-ewwel
(1) eccezzjoni tal-konvenut ghaliex issib li din il-Qorti m’ghandhiex
is-setgha li tisma’ u taqta’ din il-kawza u b’hekk tehles mill-harsien
tal-gudizzju lill-konvenut Dr Richard Galea Debono bhala
Kontrullur ta” Satabank plc. kif ukoll ghan-nom u in
rapprezentanza tal-istess bank.

Finalment, il-Qorti tordna li l-ispejjez kollha tal-kawza ghandhom
jithallsu mis-soc¢jeta” attrici MGA Trading Limited ladarba kienet hi
li fethet din il-kawza hazin.

Onor. Dr. Neville Camilleri
Imhallef

Alexia Attard
Deputat Registratur

